Коми Республикаса Каналан Сӧветӧ
2020 вося йирым тӧлысь 1 лунсянь ӧшым тӧлысь 31 лунӧдз
гражданасянь воӧм гижӧда шыӧдчӧмъяс видлалӧм
Коми Республикаса Каналан Сӧветӧ (водзӧ – Каналан Сӧвет) 2020 вося йирым тӧлысь 1 лунсянь ӧшым тӧлысь 30 лунӧдз воис 236 шыӧдчӧм, сы лыдын 87 гижӧда шыӧдчӧм (сы лыдын 62 асшӧр шыӧдчӧм, гражданалӧн ӧтувъяссянь 9 да котыръяссянь 16 шыӧдчӧм).
Став гижӧда шыӧдчӧм лыдысь 54 воис электроннӧй документӧн: Ӧтуввез-водзвежӧс пыр, мый меститчӧма Ӧтуввезйын Каналан Сӧветлӧн официальнӧй сайтын, либӧ электроннӧй пошталӧн официальнӧй инпас вылӧ.

Письмӧясыс воисны республикалӧн ӧкмыс муниципалитетса олысьяссянь. Медтшӧкыда Каналан Сӧветӧ шыӧдчылісны Сыктывкарын олысьяс (33). Отчётнӧй кадколастын 22 шыӧдчӧм воис странаса мукӧд дінмуысь – Москва, Санкт-Петербург, Волгоград, Воронеж, Калининград, Киров, Екатеринбург, Самара каръясысь, Нижний Новгород обласьтса Павлово карысь, Москва обласьтса Щелково карысь, Волгоград обласьтса Волжский карысь да Ольховка сиктысь.
Коми Республикаса Каналан Сӧветӧ
2020 вося ІV кварталын воӧм
гижӧда шыӧдчӧмъяслӧн тематика

Гижӧда шыӧдчӧмъяссӧ видлалӧмыс петкӧдлӧ, мый гражданаӧс медся ёна майшӧдлӧны канмукӧд, йӧзкотыркӧд да политикакӧд йитчӧм юалӧмъяс (на лыдын олан пунктъяс социальнӧй да экономика боксянь сӧвмӧдӧмкӧд, канму власьт органъяслӧн, меставывса асвеськӧдлан органъяслӧн да ӧтйӧза организацияяслӧн уджкӧд йитчӧм юалӧмъяс), оланін да коммунальнӧй овмӧсын, экономикаын, социальнӧй юкӧнын мытшӧдъяс (йӧзлысь дзоньвидзалун видзӧмын, социальнӧй мынтӧмъяс серти, йӧзӧс могмӧдӧмын, кокньӧдъяс серти юалӧмъяс).
Республикаса олысьяс корӧны «дугӧдны дистанционнӧя велӧданногсӧ, мыйӧн вӧдитчигӧн тыдовтчӧны тырмытӧмторъяс». 
Сыктывкарысь ӧткымын бать-мам оз ошкыны сійӧс, мый семьялысь институтсӧ вежӧны соцпатронат институтӧн. Тайӧ уджсӧ нуӧдӧны ювенальнӧй юстиция йылысь оланпас серти.
Ухта карын Шудаяг кар кодь посёлокса олысьяс корӧны отсавны решитны медицинскӧя могмӧдӧм котыртан юалӧмсӧ. Ӧнія кадӧ посёлокын врачьясыс абуӧсь.
Сыктывкарын олысь вӧзйӧ «вӧр пилитӧм бӧрын кольӧм шыбласъясысь (кочегаркаясын сотан пилипызьысь, гӧрбыльысь) вӧчны машинаяслы детальяс. Найӧ ёнлун сертиыс чугун кодьӧсь жӧ». 
Емдін районса Студенеч посёлокын олысьяс корӧны удж серти волыны посёлокас да отсавны разьны посёлокӧс социальнӧй да экономика боксянь комплекснӧя сӧвмӧдан мытшӧдъяс: вӧчны туйяс вылын да дренажнӧй системаын отсыпка, дзоньтавны да кыпӧдны школа-сад, выль культура керка, а сідзжӧ лэптӧны электричествоӧн да биаруӧн могмӧдӧмкӧд, ӧтуввезкӧд, школаясын да челядьӧс видзанінъясын специалистъяс тырмытӧмкӧд йитчӧм юалӧмъяс да мукӧдтор.
Ухта карын «Вермытӧм челядьӧс быдтысь бать-мамлӧн да ментальнӧй да мукӧд торксьӧма 18 арӧсысь ыджыдджык вермытӧмъяслӧн, кодъяслысь интересъяссӧ колӧ петкӧдлыны, ставроссияса организация» ӧтувроссияса ӧтйӧза организация, коді 2020 воын босьтіс президентскӧй грант «Меняем мир вместе» проектӧн, кӧні могыс – сӧвмӧдны вермытӧм челядьӧс быдтысь семьяяслы социальнӧя отсалан система, вӧзйӧ ӧтув уджавны Каналан Сӧветкӧд. Дінму юкӧн выль пӧв шыӧдчӧ да корӧ лоны налы уджъёртӧн, видлавны позянлун сетны «ВОРДИ-лӧн семейнӧй примитанін» консультацияяс сетан шӧринлы компьютернӧй техника.
«Солнечная поляна» чужан му радейтны да пыдди пуктыны велӧдан Коми дінму ӧтйӧза организация юӧртӧ, мый кусӧдӧмаӧсь сёян пуӧм вылӧ биарусӧ Сыктывкарса Максаковка посёлокын да вӧзйӧ лӧсьӧдны биаруӧн могмӧдӧмын овлысь мытшӧдъяс бырӧдӧм могысь оперативнӧй группа.
Сыктывдін районын олысьясӧс майшӧдлӧны шоныд сетӧмысь ыджыд тарифкӧд йитчӧм юалӧмъяс, а сідзжӧ районӧс биаруӧн могмӧдӧм.
Сыктывкарын Национальнӧй улича кузя 23 №-а керкаса олысьяс шыӧдчисны зданиесӧ капитальнӧя дзоньталӧм серти. Общежитиеын виялӧ вевтыс, ӧшалӧ электропроводка, подъездъясын да ӧтув вӧдитчан кухняясын ӧшиньясыс абуӧсь, абуӧсь пыран ӧдзӧсъясыс, пӧдвалъясыс тырӧмаӧсь ортсӧ лэдзан ваӧн, мый вермӧ вайны олысьяслӧн безопасносьтлы грӧз.
Сыктывкар, Октябр шӧртуй кузя 104 №-а керкаын олысьяс шыӧдчисны налысь аварийнӧй керкасӧ разьӧм да найӧс сэтысь мӧдлаӧ овмӧдӧм серти.
Сыктывкарын Юхнин улича кузя керкаяс йӧрын стрӧитӧны 10 судта здание. Стройплощадкаӧ пыригӧн потшӧсыс абу, подӧн ветлан туйясыс абуӧсь, олысьяс ӧні ветлӧны няйт туй кузя. Панӧм стрӧитчӧм вӧсна важ керкаясын лайкмунӧма пӧтӧлӧкыс, а подъездъясын да патераясын лоӧмаӧсь потасъяс. Олысьяс корӧны пу керкаясысь найӧс овмӧдны мӧдлаӧ.
Сыктывкарын Чернов улича кузя 16 №-а керкаса олысьяс корӧны отсавны налы аддзыны петан туй «Фламинго» лавка серти лоӧмторйын. Вузасяніныс меститчӧ олан керкаас. Лавкаса холодильникъясыс уджалӧны сутки чӧж, артмӧ резонансо-вибрационнӧй волна. Тайӧ дӧзмӧдӧ керкаын олысьясӧс да вӧчӧ налӧн дзоньвидзалунлы лёктор.
Оланпастэчас бурмӧдӧм вылӧ вӧзйӧмъясӧн шыӧдчӧмъясын сёрниыс муніс со мый йылысь.
Странаса уна карысь олысьяс вӧзйӧны бӧр вуджны «гожся» кад вылӧ. Торйӧн ёна тайӧ юалӧмыс кыптіс сійӧ кадӧ, кор коронавирус пандемия да энергоресурсъяс вылӧ донъяс содӧм вӧсна лоис кризис. Гожся кад вылӧ бӧр вуджӧмыс – тайӧ кризислы паныд мераяс пӧвстысь ӧти, кодӧс позьӧ кокниа пӧртны олӧмӧ. Граждана корӧны сідзжӧ республикаса оланпас пыртысь власьт органӧс сетны экспертнӧй видзӧдлас сы серти, кыдзи бурджык артавны кадсӧ субъектын гожӧмнас да тӧвнас.
Зэв уна шыӧдчӧм воис Волгоград обласьтысь. Шыӧдчысьяс корӧны ыстыны Россия Федерацияса Федеральнӧй Собраниелӧн Каналан Думаӧ «Кад арталӧм йылысь» федеральнӧй оланпас бала вылӧ лёк вочакыв. Тайӧ оланпас бала серти Волгоград обласьт вуджӧ UTC+3 часӧвӧй зонаӧ. Шыӧдчысьяслӧн чайтӧм серти, оланпас баласӧ олӧмӧ пӧртӧм бӧрын обласьтын олысьяс кутасны норасьны да тайӧ торкас налысь инӧдъяссӧ, вӧлясӧ да оланпас серти интересъяссӧ.
Россия Федерациялӧн Федеральнӧй Собраниеын Каналан Думаӧ пыртӧма «Россия Федерацияса оланпастэчаслӧн торъя актъясӧ вежсьӧмъяс пыртӧм йылысь» федеральнӧй оланпас бала, мый серти вежӧны бать-мамлысь кагасӧ мырддян пӧрадоксӧ сэк, кор кагалӧн олӧмлы либӧ дзоньвидзалунлы эм веськыд грӧз. «Родительское Всероссийское Сопротивление» семьяӧс доръян ӧтувроссияса ӧтйӧза организация тшӧктӧ дугӧдны тайӧ баласӧ кыдзи семьялы паныд мунанаӧс. Оланпас балаыс оз лӧсяв Россия Федерацияса Оланподувлы. Шыӧдчысьяслӧн видзӧдлас серти, оланпас балаыс «юридическӧй боксянь абу колана ногӧн дасьтӧма, аслас концепция серти торкалана». Сійӧс кӧ примитасны, семьяяслы лоӧ вӧчӧма лёктор. Тайӧ оз дугӧд мыжтӧг челядьӧс мырддьӧмсӧ, но татшӧм практиканас кутасны вӧдитчыны ёрдлӧн помшуӧмъяс подув вылын.
Странаын олысьяс юӧртӧны, мый оз позь примитны помшуӧмъяс да пыртны гражданаӧс быть вакцинируйтӧм йылысь да прививкаясысь ӧткажитчӧмысь штрап санкцияяс йылысь федеральнӧй оланпастэчасӧ вежсьӧмъяс.
Республикаса олысьяс кӧсйӧны тӧдны, кутасны-ӧ 2021 воын видлавны йӧзлы, кодъяслӧн эм 30-35 во уджалан стаж, кодъяс уджалісны Ылі Войвыв районъясын да накӧд ӧткодялӧм местаясын да кодъяслӧн абуӧсь наградаяс, уджвывса ветеранлысь статус сетан условиеяс кокньӧдӧм серти юалӧмсӧ.
Усинск карысь сирӧта, кодлӧн эм медалан сёрнитчӧм серти муниципальнӧй торъя оланін, вӧзйис вынсьӧдны карса администрациялысь инӧдсӧ кырымавны медалӧмасӧ медалӧм улӧ босьтӧм йылысь сёрнитчӧмъяс сэк, кор студентыс абу (велӧдчан кадколаст). Сійӧ ачыс кырымаліс сьӧмкуд юкӧнын уджалыськӧд медалӧмасӧ медалӧм улӧ босьтӧм йылысь сёрнитчӧм, но прокуратура опротестуйтіс тайӧ помшуӧмсӧ, сэк жӧ позянлуныс мынтыны сетӧм оланінысь да оланінысь, кӧні сійӧ олӧ велӧдчигас, татшӧм студентъяслӧн абу.
Каналан Сӧветӧн Веськӧдлысь С.А. Усачев сетіс тшӧктӧмъяс 35 гижӧда шыӧдчӧм серти, Каналан Сӧветӧн Веськӧдлысьӧс Медводдза вежысь А.П. Макаренко – 13, Каналан Сӧветӧн Веськӧдлысьӧс вежысь В.А. Косов – 3, Каналан Сӧветӧн Веськӧдлысьӧс вежысь В.В. Жиделева – 1, Каналан Сӧветӧн Веськӧдлысьӧс вежысь С.В. Артеев – 1 тшӧктӧм.
Каналан Сӧветса юрнуӧдысьяслӧн тшӧктӧм серти Оланпастэчас да меставывса асвеськӧдлӧм комитет видлаліс 1 шыӧдчӧм; социальнӧй политика комитет – 14 шыӧдчӧм, на пиысь 6 – тшӧктӧм серти; сьӧмкуд, вот да экономическӧй политика комитет – 4 шыӧдчӧм, на пиысь 3 – Каналан Сӧветса юрнуӧдысьяслӧн тшӧктӧм серти; вӧр-ва озырлун, вӧр-ваӧн вӧдитчӧм да экология комитет – 17 шыӧдчӧм, на пиысь 16 – Каналан Сӧветса юрнуӧдысьяслӧн тшӧктӧм серти; оланін да коммунальнӧй овмӧс юалӧмъяс серти пыр уджалысь комиссия – 13 шыӧдчӧм, Регламент да депутатъяслӧн этика серти пыр уджалысь комиссия – 2, на пиысь 1 – Каналан Сӧветса юрнуӧдысьяслӧн тшӧктӧм серти.
Каналан Сӧветса Аппаратӧн юрнуӧдысь А.В. Патрушев видлаліс 7 шыӧдчӧм, на пиысь 2 Каналан Сӧветса юрнуӧдысьяслӧн тшӧктӧм серти.
Пыдісянь видлалӧм могысь 21 гижӧда шыӧдчӧм Каналан Сӧветса чина йӧз ыстісны Коми Республикаса олӧмӧ пӧртысь власьт органъясӧ, Коми Республикаса прокуратураӧ, республикаын муниципальнӧй юкӧнъяслӧн администрацияясса чина йӧзлы.
Индӧм кадколастӧ Каналан Сӧветӧ воӧм шыӧдчӧмъясын шыӧдчысьяс, вылынджык индӧмаяс кындзи, тӧдчӧдісны татшӧм юалӧмъяс:
Сыктывкарын Банбан улича кузя 4 №-а керка дорын туй да тротуар дзоньталӧм;
Сыктывкарын Католиков улича дзоньталӧм да школьникъяслы, Коми национальнӧй гимназияса да Енбиа челядьлы лицейса велӧдчысьяслы тротуаръяслӧн абутӧмлун;
Сосногорск карын квартирнӧй сикаса керкаын, мыйлӧн эм общежитие статус, электроэнергияысь мынтысьӧм;
блокируйтӧмӧн стрӧитӧм олан керкаын керкаса ӧтувъя могъясысь мынтысьӧм;
Сыктывдін районса Выльгорт сиктын оланпас торкалӧмӧн бокӧвӧй йӧзӧн электричествоӧн вӧдитчӧм дорӧ йитчӧм;
капитальнӧя дзоньталӧм вылӧ тшӧтъяс серти 70-ысь ыджыдджык арлыда пенсионерлы кокньӧдъяс сетӧм;
Сыктывкарын олысь аньӧс да сылысь тыр арлыдтӧм челядьӧс ипотекаӧн ньӧбӧм патераысь вӧтлӧм, мыйысь пикӧ воӧм понда сійӧ абу вермӧма мынтысьны;
социальнöя доръян служба пыр 1931 воын чужӧм вермытӧм аньлы отсӧг сетӧм, кодлы пыр колӧ отсӧг да дӧзьӧр;
Санкт-Петербург карын Филатов нима институтын син сетчаткаын отслойка диагнозӧн син вылын операция вӧчӧм вылӧ квота босьтӧм;
Ухта карысь 2 группаа вермытӧмлы, коді висьӧ сахарнӧй диабетӧн, санаторно-курортнӧя бурдӧдчӧм да обследование прӧйдитӧм;
«Депутатлы бур отсасьысь» дистанционнӧя велӧдан уджтас уджӧ пыртӧм, мый лӧсьӧдӧма Политтехнологияяс серти Москваса школаысь экспертъяскӧд;
сьӧм бергӧдӧм, мый вӧлі пуктӧма «Фонд Скорой финансовой помощи» кредитнӧй потребительскӧй кооперативӧ;
уголовнӧй делӧ панӧм могысь инӧд видзан органъясса уджалысьясӧн удж нуӧдӧм;
«Мастер-Нефть» мусир перъян компания ичӧт кывкутана котырса (Усинск кар) эскӧмӧн управляющӧйлысь заявлениеяс абу колана ногӧн видлалӧм, кутшӧмъясӧс ыстӧма Коми Республикаын МВД-ӧ, Коми Республикаса прокуратураӧ, Ростехнадзорлӧн Коми Республикаын веськӧдланінӧ, ФНС Коми Республикаын веськӧдланінӧ; 
«Содтӧд дасьлун режим пыртӧм йылысь» Коми Республикаса Юралысьлӧн Индӧд серти гӧгӧрвоӧдӧмъяс;
Каналан Сӧветын уджалысь ютыръяслӧн граждана водзын отчитайтчӧм;
«Юркар йылысь» оланпас бала примитӧм йылысь юӧртӧм, мый видлалісны став йӧзкӧд ӧтув;
пенсиялӧн урчитӧм мында серти ӧти кывйӧ вотӧм;
«Третий возраст – Долголетие» курсъяс котыртӧм; 
Коми Республикаын Зосима Панев йылысь йӧзӧдӧм небӧгъяс ньӧбӧм;
сьӧмӧн отсӧг сетӧм: Уна челядя семьяяслӧн сыктывкарса ассоциация ӧтйӧза организациялы челядьлы козинъяс вичмӧдӧмын (400 кага); 2021 во вылӧ Сыктывкарса, Луздор, Сыктывдін да Мылдін районъясса школаясын библиотекаясӧ «Арт» журнал вылӧ гижӧдчӧмсӧ оформитӧм вылӧ; Кӧрткерӧс районса Пӧддельнӧй сиктын Ен Мамлӧн ӧбраз Неопалимая Купина храмса приходлы, кӧні 2009 воын пӧжар дырйи кувсьӧма 23 олӧма морт, храм видзӧм могысь бурвӧчысьяс корсигӧн; П.И. Чайковский нима Москваса канму консерватория бердын Шыладӧ велӧдан шӧр школаса студентлы, коді уна челядя судзсьытӧма олысь семьяысь,
да мукӧд.
	Перевод словосочетаний для диаграммы 1

	Обращения, поступившие в форме электронного документа; 62 %
	Электроннӧй документӧн воӧм шыӧдчӧмъяс; 62 %

	Перевод словосочетаний для диаграммы 2

	Государство, общество, политика
	Канму, йӧзкотыр, политика

	Социальная сфера
	Социальнӧй юкӧн

	Экономика
	Экономика

	Оборона, безопасность, законность
	Оборона, безопасносьт, оланпаслун

	Жилищно-коммунальная сфера
	Оланін да коммунальнӧй овмӧс юкӧн

		письма		22

		телеграммы		0

		электронная почта		133

		факсограммы		0

		интернет-приемная		23

				178

		письма		33

		интернет-приемная		54

				87

